Nafarroako Parlamentuko Mahaiak, 2017ko martxoaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Osasunbidea-Nafarroako Osasun Zerbitzuko oinarrizko osasun-laguntzako eta osasun-laguntza espezializatuko nutrizionista-espezialitateari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko martxoaren 6an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeari atxikitako foru parlamentari Bakartxo Ruiz Jasok, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:

Zein da oinarrizko osasun-laguntzako eta osasun-laguntza espezializatuko nutrizionista-espezialitatearen egoera Osasunbidea-Nafarroako Osasun Zerbitzuan?

Nutrizionista-titulazioa daukaten zenbat pertsonak daukate berariazko lanpostua Osasunbidean?

Zer eginkizun dauzkate gaur egun?

Ba al dago unitate edo egitura administratiborik esparru horretan?

Osasun Departamentuak zer aurreikuspen darabil espezialitate horri dagokionez? Horren aitorpenik eta kontratazio berririk izanen al da? Zer eginkizun aurreikusten dira pertsona horientzat?

